
EL DEBER. 277 

Como ti r ispiago 
Cumprende su chi naro: 
S' acquistes disoro 
Ti r ispiego como: 
S' in s' istudiu insistes 
Si tesoro acquistes: 
Chin bona vena e briu 
lusist' in s' istudiu: 
Felice chena pena 
Chin brin e bona vena: 
Chin bonu sensu dices 
Chena pena e felice: 
Oro dias a donu 
Dices chin sensu onu; 
Ti lu naru de coro 
A donu dias oro: 
Cun bonu pensamentu 
Torra a mama s' intentu: 
De tende siat da ma 
Torra s' intentu a mama: 
Ti tratten de vosté 
Siat dama de te: 
Sos menzus t' inviténe 
Di vosté ti tratténe: 
Chena nessuna enzu. 
T' inviténe sos menzus: 
Su constante e seguru 

* Chena enzu nessunu: 
Caru che diamante 
Su seguru e costante: 
Bene andes in s' imparu 
Che diamante caru: 
Comente mamma chere 
In s' imparu andes bene: 
Sias de Nule fama 
Comente cheret mama: 
Fizu in bona virtude 

Sias a fama in Nule: 
Lees sa laura in Roma 
Fizu in virtude ona: 
Sias de mama dura 
Lees in Roma laura: 
Pinta ti attan pramma 
Sias dura de mamma: 
Dae tottu distinta 
Sa pramma t' attan pinta: 
Si ti dian su fottu 
A distintu de bottu: 
De laura e de fama 
Su fotu ti diana: 
Sias che ermosura 
In fama e in laura: 
Bonu en donzi zenia, 
Che ermosura sias: 
De s' istadu padronu 
In donzi cosa onu: 
Comente ti est nadu 
Padronu de s' istadu: 
Caru indistintamente 
Ti est nadu comente: 
la bellesa in imparu 
Distintamente caru: 
Fattu in grande finesa 
Su primu in sa bellesa: 
Bene nadu e nutridu 
In sa bellesa primu: 
Za t' apo reposadu 
Nutridu e bene nadu: 
O Leori Angelinu 
Conu t' apo dormidu: 
Bezzu e canu ti mori 
Angelinu Leori: 
Felice e chin su gradu 
Mori di ezzu e canu: 


